
2014 թվականի N -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ   ՍՊԻՏԱԿ ՇԱՔԱՐԻ ՆԵՐՄՈՒԾՈՒՄԸ ԿԱՆՈՆԱԿԱՐԳԵԼՈՒ ՄԱՍԻՆ  
Ղեկավարվելով  2004 թվականի նոյեմբերի 24-ի «Առևտրի և ծառայությունների մասին» Հայաստանի Հանրապետության օրենքով և «Ապրանքների արտաքին առևտրի ոլորտում լիցենզավորման կանոնների մասին» Մաքսային միության 2009 թվականի հունիսի 9-ի Համաձայնագրի դրույթներով, ինչպես նաև «2014 թվականի մայիսի 29-ի Եվրասիական տնտեսական միության մասին պայմանագրին Հայաստանի Հանրապետության միանալու մասին» Պամանագրի Հավելված 3-ի 43-րդ կետը ապահովելու նպատակով Հայաստանի Հանրապետության կառավարությունը որոշում է.

1. Սահմանել, որ Պայմանագիրը ուժի մեջ մտնելու օրվանից, երկու տարվա ընթացքում, սպիտակ շաքարի  (ԵՏՄ ԱՏԳ ԱԱ  1701 99 100 1 և 1701 99 100 9) ներմուծումը երրորդ երկրներից թույլատրվում է 10 տոկոս ներմուծման մաքսատուրքի  վճարման պայմանով` մեկ տարվա ընթացքում 4 000 տոննայից ոչ ավելի ծավալով: 

2. Սահմանել, որ սպիտակ շաքարի  ( ԵՏՄ ԱՏԳ ԱԱ  1701 99 100 1 և   1701 99 100 9)  ներմուծման մեկանգամյա լիցենզիայի (թույլտվության) տրման մասով լիազոր մարմին է ճանաչվում Հայաստանի Հանրապետության էկոնոմիկայի նախարարությունը:
3.  Հաստատել արտաքին տնտեսական գործունեության մասնակիցների միջև սպիտակ շաքարի  (ԵՏՄ ԱՏԳ ԱԱ  1701 99 100 1 և 1701 99 100 9) Հայաստանի Հանրապետություն երրորդ երկրներից ներմուծման թույլատրելի ծավալների բաշխման կարգը` համաձայն հավելված 1-ի:

4. Հաստատել արտաքին տնտեսական գործունեություն իրականացնող մասնակցների կողմից սպիտակ շաքարի  (ԵՏՄ ԱՏԳ ԱԱ  1701 99 100 1 և 1701 99 100 9) ներմուծման մեկանգամյա լիցենզիայի ձևը` համաձայն  հավելված 2-ի:

5. Սույն որոշումը ուժի մեջ է «2014 թվականի մայիսի 29-ի Եվրասիական տնտեսական միության մասին պայմանագրին Հայաստանի Հանրապետության միանալու մասին» Պամանագիրը ուժ մեջ մտնելու պահից և գործելու է մինչև 2017 թվականի հունվարի 2-ը: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ




ՀՈՎԻԿ ԱԲՐԱՀԱՄՅԱՆ        

Հավելված N 1

Հայաստանի Հանրապետության կառավարության

 2014 թվականի  ---- ---- N  -Ն որոշման

ԿԱՐԳ

ԱՐՏԱՔԻՆ ՏՆՏԵՍԱԿԱՆ ԳՈՐԾՈՒՆԵՈՒԹՅԱՆ ՄԱՍՆԱԿԻՑՆԵՐԻ ՄԻՋԵՎ ՍՊԻՏԱԿ ՇԱՔԱՐԻ (ԵՏՄ ԱՏԳ ԱԱ  1701 99 100 1 և 1701 99 100 9) ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ԵՐՐՈՐԴ ԵՐԿՐՆԵՐԻՑ ՆԵՐՄՈՒԾՄԱՆ ԹՈՒՅԼԱՏՐԵԼԻ ԾԱՎԱԼՆԵՐԻ ԲԱՇԽՄԱՆ

1. ԸՆԴՀԱՆՈՒՐ ԴՐՈՒՅԹՆԵՐ

1. Սույն Կարգը կարգավորում է սպիտակ շաքարի  (ԵՏՄ ԱՏԳ ԱԱ  1701 99 100 1 և 1701 99 100 9) երրորդ երկրներից ներմուծման թույլատրելի ծավալների բաշխման հետ կապված հարաբերությունները արտաքին տնտեսական գործունեության մասնակիցների միջև:

2. Սույն Կարգը մշակվել է  «2014 թվականի մայիսի 29-ի Եվրասիական տնտեսական միության մասին պայմանագրին Հայաստանի Հանրապետության միանալու մասին» Պամանագրի (այսուհետ` Պայմանագիր) Հավելված 3-ի 43-րդ կետին համապատասխան: 

3. Սույն Կարգով սահմանված հարաբերությունները կարգավորվում են նաև Մաքսային միության 2009 թ. հունիսի 9-ի «Արտաքին առևտրի ոլորտում ապրանքների լիցենզավորման կարգի մասին» Համաձայնագրին համապատասխան:

2. ՀԻՄՆԱԿԱՆ ՀԱՍԿԱՑՈՒԹՅՈՒՆՆԵՐ

4. Սույն Կարգում օգտագործվում են հետևյալ հասկացությունները.

1) ներմուծման թույլատրելի ծավալ` քանակ, որը սահմանվում է ելնելով վերջին երեք տարիների ընթացքում տվյալ ապրանքի ներմուծման միջին քանակից,

2) մեկանգամյա լիցենզիա` պաշտոնական թույլտվություն է, որը տրվում է հաշվետու ժամանակաշրջանում որոշակի ծավալով (քանակով) ապրանքի ներմուծման համար,

3) ապրանք` ԵՏՄ ԱՏԳ ԱԱ  1701 99 100 1 և 1701 99 100 9 ծածկագրին դասվող սպիտակ շաքար,  

4) հաշվարկված ժամանակաշրջան`  ներմուծման սահմանափակման կիրառման տարվանը անմիջապես նախորդող երեք տարին, 

5) արտաքին տնտեսական գործունեության մասնակիցներ` Հայաստանի Հանրապետության օրենսդրությամբ սահմանված իրավաբանական անձիք կամ անհատ ձեռնարկատերեր,
6) պատմական գնորդներ` հաշվարկված ժամանակաշրջանում ներքին սպառման համար ապրանքի  ներմուծում իրականացնող ՀՀ օրենսդրության համապատասխան արտաքին տնտեսական գործունեության մասնակիցներ,
7) Հայտատու` արտաքին տնտեսական գործունեություն իրականացնելու նպատակ ունեցող  մասնակից,
8) Լիազոր մարմին` ապրանքի ներմուծման լիցենզիա տալու իրավասություն ունեցող պետական մարմին:
3. ՍՊԻՏԱԿ ՇԱՔԱՐԻ  (ԵԱՏՄ ԱՏԳ ԱԱ  1701 99 100 1 և 1701 99 100 9)  ԵՐՐՈՐԴ ԵՐԿՐՆԵՐԻՑ ՆԵՐՄՈՒԾՄԱՆ ԹՈՒՅԼԱՏՐԵԼԻ ԾԱՎԱԼՆԵՐԻ  ԲԱՇԽՈՒՄԸ
5. Ապրանքի ներմուծման թույլատրելի ծավալների  բաշխումը իրականացվում է հետևյալ ձևով`

1) պատմական գնորդների համար`  համապատասխան  տարվա համար ընդհանուր թույլատրելի ծավալի 90%, 

2) այլ արտաքին տնտեսական գործունեության մասնակիցների համար`  համապատասխան  տարվա համար ընդհանուր թույլատրելի ծավալի 10%:

6. Այն դեպքերում, երբ վերը նշված Կարգով բաշխում իրականացնելու արդյունքում ստացվում է կոտորակային թիվ, ապա բաշխման արդյունքները ենթակա են կլորացման մինչև ամբողջ թիվ:

4. ԱՐՏԱՔԻՆ ՏՆՏԵՍԱԿԱՆ ԳՈՐԾՈՒՆԵՈՒԹՅՈՒՆ ԻՐԱԿԱՆԱՑՆՈՂ ՄԱՍՆԱԿԻՑՆԵՐԻ ՄԻՋԵՎ ԵՐՐՈՐԴ ԵՐԿՐՆԵՐԻՑ  ՆԵՐՄՈՒԾՄԱՆ ԹՈՒՅԼԱՏՐԵԼԻ ԾԱՎԱԼԻ  ԲԱՇԽՈՒՄԸ

7. Արտաքին տնտեսական գործունեություն իրականացնող մասնակիցների միջև ներմուծման թույլատրելի ծավալի բաշխումը 2015 և 2016 թվականների համար իրականացվում է` Լիազոր մարմին ներմուծման համար արտաքին տնտեսական գործունեության մասնակցի կողմից դիմումի ներկայացման ժամկետի ավարտից հետո`  10 աշխատանքային օրվա ընթացքում:

8. Ներմուծման համար արտաքին տնտեսական գործունեություն իրականացնող մասնակցի կողմից Լիազոր մարմնին հայտերի ներկայացման ժամկետներն են.

1) 2015 թվականի համար` Պայմանագիրն ուժ մեջ մտնելու պահից 30 աշխատանքային օրվա ընթացքում

2) 2016 թվականի համար` մինչև 2015 թվականի օրացույցային տարվա նոյեմբերի   30-ը:

9.  Մինչև սույն Կարգի 8-րդ կետով սահմանված հայտերի ներկայացման ժամկետի ավարտը արտաքին տնտեսական գործունեություն իրականացնող մասնակցի կողմից հետ կանչված հայտերը համարվում են չներկայացված:

10. Համապատասխան տարվա համար ներմուծման հայտ ներկանացրած պատմական գնորդի համար ներմուծման թույլատրելի ծավալի բաշխման հաշվարկը իրականացվում է հետևյալ բանաձևով.

Vi = Vid * D

որտեղ`


Vi –  i-րդ պատմական գնորդին հատկացվող ներմուծման թույլատրելի ծավալն է

Vid - պատմական գնորդի կողմից հաշվարկված ժամանակահատվածում  ներմուծված տարեկան միջին քանակությունը,

D – գործակից, որը արտացոլում է հաշվարկված ժամանակաշրջանում ապրանքի ներմուծման  ընդհանուր ծավալում պատմական գնորդի մասը:


D գործակիցը հաշվարկվում է հետևյալ բանաձևով, ընդ որում գործակցի մեծությունը կլորացվում է մինչև տասնորդական միավորը

D = V i p t / V t

որտեղ` 

V i p t – պատմական գնորդի կողմից հաշվարկված ժամանակաշրջանում Հայաստանի Հանրապետության տարածք ներմուծված բնաիրային ծավալը, 

V t -  բոլոր պատմական գնորդների կողմից Հայաստանի Հանրապետության տարածք ներմուծմած բնաիրային ծավալը:

11. Ներմուծման թույլատրելի ծավալի չբաշխված քանակությունից ներմուծման նոր թույլատրելի ծավալ ստանալու համար արտաքին տնտեսական գործունեության մասնակիցները, միջև հաշվետու ժամանակահատվածի հունիսի 1-ը, Լիազոր մարմին են ներկայացնում հայտ սույն կարգի 14-րդ կետի պահանջներին համապատասխան:
12. Չբաշխված ներմուծման թույլատրելի ծավալի բաշխումը իրականացվում է Լիազոր մարմնի կողմից`
 

1) պատմական գնորդների համար` սույն կարգի 10-րդ կետի պահանջներին համապատասխան, 
2) այլ արտաքին տնտեսական գործունեության մասնակիցների  միջև` հավասարաչափ:
13. Մաքսային ոլորտի լիազոր մարմինը Լիազոր մարմին է ներկայացնում` 
1) 2015 թվականի համար`
մինչև 2015 թվականի հունվարի 30-ը սույն Կարգի Ձև 1-ով սահմանված` 2013 - 2014 թվականների  արտաքին տնտեսական գործունեություն իրականացնող մասնակիցների կողմից ապրանքի  ներմուծման բնաիրային ծավալների մասին տեղեկատվություն:

2) 2016 թվականի համար`
մինչև 2015 թվականի նոյեմբերի 1-ը սույն Կարգի Ձև 1-ով սահմանված` 2014 - 2015 թվականների  արտաքին տնտեսական գործունեություն իրականացնող մասնակիցների կողմից ապրանքի  ներմուծման բնաիրային ծավալների մասին տեղեկատվություն:

3) հաշվետու տարվա ընթացքում մինչև հաշվետու ժամանակաշրջանին հաջորդող ամսվա 15-ը եռամսյակային կտրվածքով արտաքին տնտեսական գործունեություն իրականացնող մասնակիցների կողմից ապրանքի  ներմուծման բնաիրային ծավալների մասին:

14. ՆԵՐՄՈՒԾՄԱՆ ՄԵԿԱՆԳԱՄՅԱ ԼԻՑԵՆԶԻԱ ՍՏԱՆԱԼՈՒ ՀԱՄԱՐ ԱՆՀՐԱԺԵՇՏ ՓԱՍՏԱԹՂԹԵՐԸ
14. Հայտատուն, ապրանքի  ներմուծման համար մեկանգամյա լիցենզիա ստանալու համար Լիազոր մարմնին է ներկայացնում  հետևյալ փաստաթղթերը.

1) հայտ` համաձայն սույն Կարգով սահմանված  Ձև  2-ի,
2) արտաքին տնտեսական գործունեության ներմուծման պայմանագրի կամ հաշիվ- ապրանքագրի  պատճենը.
3) պետական տուրքի վճարման անդորրագիրը կամ պետական վճարումների էլեկտրոնային համակարգի կողմից գեներացված անդորրագիրը կամ անդորրագրի 20-նիշանոց ծածկագիրը (պետական տուրքը նախապես վճարված լինելու դեպքում, հայտատուի հայեցողությամբ):

15. Մեկանգամյա լիցենզիա ստանալու համար անհրաժեշտ փաստաթղթերի պատճեները հաստատվում են Հայտատուի ստորագրությամբ:

16. Մեկանգամյա լիցենզիա ստանալու համար անհրաժեշտ փաստաթղթերը Լիազոր մարմին Հայտատուի հայեցողությամբ կարող են ներկայացվել էլեկտրոնային եղանակով (Էլեկտրոնային հասցե` (sekretariat@mineconomy.am), ինչպես նաև փոստով կամ առձեռն։
17.  Հայտատուի կողմից սույն Կարգով սահմանված պահանջներին համապատասխան փաստաթղթերի ներկայացման և հիմնավորող փաստաթղթերի առկայության դեպքում Հայաստանի Հանրապետության էկոնոմիկայի նախարարության  կողմից  15-օրյա ժամկետում կարող է տրամադրվել կամ մերժվել Մեկանգամյա լիցենզիա:
18. Մեկանգամյա լիցենզիա ստացած անձիք մեկանգամյա լիցենզիայի  ժամկետի ավարտման  օրվանից, 15 օրվա ընթացքում,  Լիազոր մարմին են ներկայացնում նշյալ ապրանքի ներմուծման մասին տեղեկատվություն: 

19. Մեկանգամյա լիցենզիա տալու համար գանձվում է պետական տուրք՝ «Պետական տուրքի մասին» Հայաստանի Հանրապետության օրենքով սահմանված կարգով և չափով: Հայտատուն օրենքով սահմանված պետական տուրքը պարտավոր է վճարել ոչ ուշ, քան լիցենզիայի կամ դրա կրկնօրինակի տրման հայտը բավարարելու համար լիցենզավորման ենթակա գործունեությամբ զբաղվելու մասին Լիազոր մարմնի որոշման ընդունումից հետո` մեկ աշխատանքային օրվա ընթացքում:

20.  Հայտատուի ներկայացրած փաստաթղթերը Հայաստանի Հանրապետության էկոնոմիկայի նախարարությունում մուտքագրվելուց հետո, թերի լինելու դեպքում, հինգ  աշխատանքային օրվա ընթացքում այդ մասին էլեկտրոնային կամ կապի այլ միջոցներով  տեղեկացվում է Հայտատուին:

21. Հայտատուն փաստաթղթերը թերի լինելու վերաբերյալ տեղեկացում ստանալու դեպքում երեք աշխատանքային օրվա ընթացքում կարող է համալրել դրանք:

22.  Մեկանգամյա լիցենզիա ստանալու հայտը մերժվում է, եթե
1)   հայտը և կից ներկայացվող փաստաթղթերը թերի են և 3 աշխատանքային օրվա ընթացքում Հայտատուն չի վերացնում հայտում կամ կից փաստաթղթերում առկա թերությունները կամ չի ներկայացնում համալրված փաստաթղթերը
2) խախտվել է Կարգի 19-րդ կետի պահանջը
23.  Մեկանգամյա լիցենզիայի ժամկետը չի կարող գերազանցել մեկ տարին: Մեկանգամյա լիցենզայի ժամկետի ավարտ է համարվում համապատասխան օրացույցային տարվա ավարտը:

24.  Մեկանգամյա լիցենզիայի մերժումը, տալը,  լիցենզիայի գործողության կասեցումը և դադարեցումը իրականացվում է Լիազոր մարմնի որոշմամբ` «Ապրանքների արտաքին առևտրի ոլորտում լիցենզավորման կանոնների մասին» Մաքսային միության 2009 թվականի հունիսի 9-ի Համաձայնագրով սահմանված դեպքերում և կարգով:

                Ձև  1

ՏԵՂԵԿԱՏՎՈՒԹՅՈՒՆ
ՍՊԻՏԱԿ ՇԱՔԱՐԻ  (ԵԱՏՄ ԱՏԳ ԱԱ  1701 99 100 1 և 1701 99 100 9) ՆԵՐՄՈՒԾՄԱՆ ԲՆԱԻՐԱՅԻՆ ԾԱՎԱԼՆԵՐԻ ՄԱՍԻՆ
(հաշվարկված ժամանակահատվածի համար)
	№ 
	ԱՏԳ մասնակից
	ՀՎՀՀ
	Ներմուծված ապրանքի քանակը, /տոննա/
	Հաշվարկված ժամանակահատվածում ԱՏԳ մասնակցի ներմուծման բաժինը ընդհանուր ներմուծման նկատմամբ
 %

	
	
	
	Ընդամենը
	Այդ թվում`
	

	
	
	
	
	2015 թվական
	2016 թվական
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	
	
	
	
	
	
	

	ԸՆԴԱՄԵՆԸ
	
	
	
	
	


Ձև  2
ՀԱՅՏ

ԱՐՏԱՔԻՆ ՏՆՏԵՍԱԿԱՆ ԳՈՐԾՈՒՆԵՈՒԹՅՈՒՆ ԻՐԱԿԱՆԱՑՆՈՂ ՄԱՍՆԱԿԻՑՆԵՐԻ ԿՈՂՄԻՑ ՍՊԻՏԱԿ ՇԱՔԱՐԻ (ԵՏՄ ԱՏԳ ԱԱ 1701 99 100 1 ԵՎ 1701 99 100 9) ՆԵՐՄՈՒԾՄԱՆ ՄԵԿԱՆԳԱՄՅԱ ԼԻՑԵՆԶԻԱ 
ՍՏԱՆԱԼՈՒ ՄԱՍԻՆ
	

	1. Հայտ  №
	2. Գործողության ժամկետը     
 

	3. Մեկանգամյա լիցենզիայի  տեսակը

                                                      ՆԵՐՄՈՒԾՈՒՄ
	4. Պայմանագիր կամ հաշիվ ապրանքագիր 

№                                                       առ

	5. Հայտատու                                     
	6. Վաճառող


	7.   Արտահանող երկիր                     

	8. Վաճառողի երկիր                          

	9. Պայմանագրի տարադրամը                              


	10. Արժեքը
	11. Վիճակագրական արժեքը 

	12. Ծագման երկիրը               

	13. Քանակը
	14. Չափման միավորը



	15. Ապրանքի ծածկագիրը և նկարագրությունը ըստ ԵԱՏՄ ԱՏԳ ԱԱ                                                                     



	16. Լրացուցիչ տեղեկատվություն


	17. Մեկանգամյա լիցենզիայի  տրման հիմքը
	18. Հայտատուի լիազորած անձ

Ա.Ա.Հ.

Պաշտոնը`

Հեռախոսահամարը`

Ստորագրությունը և կնիքը

ամիս ամսաթիվ



Հավելված 2

Հայաստանի Հանրապետության կառավարության 
2014 թվականի --- -- -ի N -- -Ն որոշման
ՄԵԿԱՆԳԱՄՅԱ  ԼԻՑԵՆԶԻԱ
ԱՐՏԱՔԻՆ ՏՆՏԵՍԱԿԱՆ ԳՈՐԾՈՒՆԵՈՒԹՅԱՆ ՄԱՍՆԱԿԻՑՆԵՐԻ ԿՈՂՄԻՑ

 ՍՊԻՏԱԿ ՇԱՔԱՐԻ  (ԵՏՄ ԱՏԳ ԱԱ  1701 99 100 1 

 ԵՎ  1701 99 100 9) ՆԵՐՄՈՒԾՄԱՆ
	Եվրասիական տնտեսական միության անդամ երկրի պետական կառավարման լիազոր մարմին

	1. Մեկանգամյա լիցենզիա   №
	2. Գործողության ժամկետը      

	3. Մեկանգամյա լիցենզիայի  տեսակը

                                            ՆԵՐՄՈՒԾՈՒՄ
	4. Պայմանագիր կամ հաշիվ ապրանքագիր

№ 

առ                                              

	5.  Հայտատու                                   
	6. Վաճառող


	7. Ուղարկող երկիրը                         


	8. Վաճառողի երկիրը                           

	9. Պայմանագրի տարադրամը 


	10. Արժեքը
	11. Վիճակագրական

արժեքը  

	12. Ծագման երկիրը                  
	13. Քանակը
	14. Չափման միավորը



	15.. Ապրանքի ծածկագիրը և նկարագրությունը ըստ ԵՏՄ ԱՏԳ ԱԱ                                                                     



	16. Լրացուցիչ տեղեկատվություն



	17. Լիցենզիայի տրման հիմքը
	18. Լիազորված անձ
Ա.Ա.Հ.

Պաշտոնը
Ստորագրությունը և կնիքը
ամիս ամսաթիվ



ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ   ՍՊԻՏԱԿ ՇԱՔԱՐԻ ՆԵՐՄՈՒԾՈՒՄԸ ԿԱՆՈՆԱԿԱՐԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. ԱՆՀՐԱԺԵՇՏՈՒԹՅՈՒՆԸ

Նախագծի մշակումը պայմանավորված է «2014 թվականի մայիսի 29-ի Եվրասիական տնտեսական միության մասին պայմանագրին Հայաստանի Հանրապետության միանալու մասին» Պամանագրի (այսուհետ` Պայմանագիր) Հավելված 3-ի 43-րդ կետը ապահովելու անհրաժեշտությամբ:

2. ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ

Ներկայումս Հայաստանի Հանրապետության օրենսդրությամբ սպիտակ շաքարի (ԵՏՄ ԱՏԳ ԱԱ 1701 99 100 1 և 1701 99 100 9) ներմուծման համար քվոտավորում նախատեսված չէ:  Սակայն Պամանագրի Հավելված 3-ի 43-րդ կետը ապահովելու, ինչպես նաև սպիտակ շաքարը` որպես հավելում, արտադրության մեջ օգտագործող ներքին արտադրողներին աջակցեկու նպատակով անհրաժեշտություն է առաջացել մշակել արտաքին տնտեսական գործունեության մասնակիցների միջև սպիտակ շաքարի (ԵՏՄ ԱՏԳ ԱԱ  1701 99 100 1 և 1701 99 100 9) Հայաստանի Հանրապետություն ներմուծման քվոտայի ծավալների բաշխման կարգը, համաձայն որի Պայմանագիրը ուժի մեջ մտնելու պահից, երկու տարվա ընթացքում, սպիտակ շաքարի  (ԵՏՄ ԱՏԳ ԱԱ  1701 99 100 1 և 1701 99 100 9) ներմուծումը թույլատրվում է 10 տոկոս ներմուծման մաքսատուրքի վճարման պայմանով` մեկ տարվա ընթացքում 4 000 տոննայից ոչ ավելի ծավալով: 

3. ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ
Սակագնային կարգավորման ոլորտի քաղաքականություն

4. ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ

«2014 թվականի մայիսի 29-ի Եվրասիական տնտեսական միության մասին պայմանագրին Հայաստանի Հանրապետության միանալու մասին» Պամանագրի (այսուհետ` Պայմանագիր) Հավելված 3-ի 43-րդ կետի ապահովում, գործարար միջավայրի բարելավում: 

5. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ 

Նախագիծը մշակվել է ՀՀ էկոնոմիկայի նախարարության աշխատակազմի առևտրի և շուկաների կարգավորման վարչության կողմից:

6. ԱՅԼ ՏԵՂԵԿՈՒԹՅՈՒՆՆԵՐ (ԵԹԵ ԱՅԴՊԻՍԻՔ ԱՌԿԱ ԵՆ)
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                        
    ԿԱՐԵՆ ՃՇՄԱՐԻՏՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ   ՍՊԻՏԱԿ ՇԱՔԱՐԻ ՆԵՐՄՈՒԾՈՒՄԸ ԿԱՆՈՆԱԿԱՐԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1.
Այլ իրավական ակտերում փոփոխությունների և/կամ լրացումների անհրաժեշտությունը.

Չկա

2.
Միջազգային պայմանագրերով ստանձնած պարտավորությունների հետ համապատասխանությունը

3.
Այլ տեղեկություններ (եթե այդպիսիք առկա են)


Չկա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                              ԿԱՐԵՆ ՃՇՄԱՐԻՏՅԱՆ

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ   ՍՊԻՏԱԿ ՇԱՔԱՐԻ ՆԵՐՄՈՒԾՈՒՄԸ ԿԱՆՈՆԱԿԱՐԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության տարածք սպիտակ շաքարի ներմուծումը կանոնակարգելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                          ԿԱՐԵՆ ՃՇՄԱՐԻՏՅԱՆ
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔ   ՍՊԻՏԱԿ ՇԱՔԱՐԻ ՆԵՐՄՈՒԾՈՒՄԸ ԿԱՆՈՆԱԿԱՐԳԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	
	ՀՀ գյուղատնտեսության նախարարություն

ՍԿ/ԳՂ-1/6460-14

26.11.2014թ.
	«Հայաստանի Հանրապետության տարածք սպիտակ շաքարի ներմուծումը կանոնակարգելու մասին» ՀՀ կառավարության որոշման նախագծի վերաբերյալ առաջարկում եմ նախագծի՝
1. 3-րդ կետը համապատասխանեցնել նախագծի N1 հավելվածի վերնագրին,

2. N 1 հավելվածի 5-րդ կետը խմբագրել և քննարկել «առավելություն է տրվում պատմական գնորդներին» ձևակերպումը ներառելու նպատակահարմարությունը, քանի որ նշված բաշխման մեթոդաբանության կիրառման արդյունքում կարող է ստեղծվել անհավասար մրցակցային դաշտ, 

3. հավելվածներում «ՀՀ» հապավումները համապատասխանեցնել «Իրավական ակտերի մասին» ՀՀ օրենքի 45-րդ հոդվածի 11-րդ մասի դրույթներին:


	Ընդունվել է:

Ընդունվել է մասնակի:

Ընդունվել է:


	Որոշման նախագծում կատարվել է համապատասխան փոփոխություն:

Որոշման նախագծի 

5–րդ կետը խմբագրվել է:

Որոշման նախագծում կատարվել է համապատասխան փոփոխություն:



	
	ՀՀ ֆինանսների նախարարություն

01/2-4/22576-14

09.12.2014թ.
	Ս.թ. նոյեմբերի 21-ի Ձեր թիվ 01/14.2/7266-14 գրությամբ ներկայացված՝ «Հայաստանի Հան​րապետության տարածք սպիտակ շաքարի ներմուծումը կանոնակարգելու մասին» ՀՀ կառա​վարության որոշման նախագծի վերաբերյալ հայտնում ենք հետևյալը:

Առաջարկում ենք նախագծի թիվ 1 հավելվածի 7-րդ և 8-րդ կետով նախատեսված՝ 2016 թվա​կանի համար ներմուծման թույլատրելի ծավալի բաշխման և դիմումների ներ​կայաց​ման ժամ​կետները վերանայել այնպես, որպեսզի ներմուծման թույլատրելի ծավալները բաշխված լինեն մինչև 2016 թվականի հունվարի 1-ը:
Միաժամանակ, հայտնում ենք, որ նախագծով ներկայացված արտաքին տնտեսական գոր​​ծունեություն իրականացնող մասնակիցների միջև երրորդ երկրներից սպիտակ շաքարի ներ​​մուծման թույլատրելի ծավալի բաշխման մեթոդաբանությունը անհրաժեշտ է հստակեցնել: Մաս​նավորապես, անհրաժեշտ է սահմանել ոչ պատմական գնորդ համարվող արտաքին տնտե​սական գործունեության մասնակիցների համար ներմուծման թույլատրելի ծավալի բաշխ​ման կարգը:


	 Ընդունվել է:

Ընդունվել է:
	Որոշման նախագծի հավելված 1-ում կատարվել է համապատասխան փոփոխություն:
Որոշման նախագծի հավելված 1-ում 12-րդ կետը հստակեցվել է:


	
	ՀՀ արդարադատության նախարարություն

01/10004-14

16.12.2014
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

Հայաստանի Հանրապետության տարածք սպիտակ շաքարի ներմուծումը կանոնակարգելու մասին» Հայաստանի Հանրապետության կառավարության որոշման նախագծի վերաբերյալ
1. Նախագիծը համապատասխանում է Հայաստանի Հանրապետության  Սահմանադրությանը: 
2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 
3. Նախագծում իրավական այլ ակտերի նորմերի անհարկի կրկնություններ առկա չեն:
4. Նախագծում անհրաժեշտ բոլոր հարցերը կարգավորված են:
5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Օրենսդրական տեխնիկայի կանոնները մասամբ պահպանված չեն: Այսպես՝ 


1/ նախագծի հավելված 1-ով հաստատված կարգի /այսուհետ՝ կարգ/ 1-ին կետն անհրաժեշտ է խմբագրել՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի պահանջները, մասնավորապես՝ «սահմանվում է» բառերն անհրաժեշտ է փոխարինել «կարգավորվում են» բառերով, իսկ «բաշխումը» բառը՝ «բաշխման հետ կապված հարաբերությունները» բառերով:
2/ կարգի 3-րդ և 4-րդ գլուխների վերնագրերն անհրաժեշտ է խմբագրել՝ նկատի ունենալով «Իրավական ակտերի մասին» Հայաստանի Հանրապետության օրենքի 40-րդ հոդվածի 1-ին մասի պահանջները, մասնավորապես՝ «բաշխման մեթոդաբանությունը» բառերն անհրաժեշտ է փոխարինել «բաշխումը» բառով:

7. Նախագիծն անհրաժեշտ է համաձայնեցնել Հայաստանի Հանրապետության ֆինանսների նախարարության հետ:
8. Նախագիծն անհրաժեշտ է համապատասխանեցնել սույն եզրակացության     6-րդ և 7-րդ կետերին:
	Ընդունվել է:

Ընդունվել է:


	Որոշման նախագծում կատարվել են  համապատասխան փոփոխություններ:

Որոշման նախագծում կատարվել են  համապատասխան փոփոխություններ:




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

     ԷԿՈՆՈՄԻԿԱՅԻ ՆԱԽԱՐԱՐ                                       




   ԿԱՐԵՆ ՃՇՄԱՐԻՏՅԱՆ
Կատարող` Առևտրի և շուկաների կարգավորման վարչություն

Նաիրա Կարապետյան
010 597 153

